
COMISIÓN INFORMATIVA DE ADMINISTRACIÓN PROVINCIAL, TRANSPARENCIA E 
EMERXENCIAS
ACTA da mencionada comisión informativa, correspondente ao día 19 de marzo de 2025
Ás 16.30 horas do día 19 de marzo de 2025, reúnese a Comisión Informativa de 

Administración Provincial, Transparencia e Emerxencias, en sesión ordinaria, na sala de 

xuntas da Deputación Provincial, coa asistencia dos seguintes deputados e deputadas:

Presidente: D. Luís Menor Pérez 

Deputados/as do Grupo Popular: 
D. Plácido Álvarez Dobaño

D.ª Marta Nóvoa Iglesias

D.ª Patricia Torres Madureira

D.ª M.ª del Carmen González Quintela

D. Manuel Seoane Rodríguez

Deputados/as do Grupo Socialista:
D. Álvaro Vila Araújo

D.ª Susana Rodríguez Estévez

D. Emilio Luis Díaz Vidal

D. Aurentino Alonso Araújo

Deputados/as do BNG: 

D.ª María José Mangana Guede

D. Bernardo Varela López

Deputados de Democracia Ourensana: 
D. Antonio Fernández Martín

D. Gonzalo Pérez Jácome

Secretario: D. Juan Marquina Fuentes Fuentes

Interventora: D.ª Begoña Álvarez Matos

Seguidamente, iniciouse o tratamento dos asuntos incluídos na orde do día, do xeito que se 

reflicte a continuación:

1º.- APROBACIÓN DA ACTA DA SESIÓN ANTERIOR, CORRESPONDENTE Á DO DÍA 
19 DE FEBREIRO DE 2025.-

A Secretaría Xeral deu traslado do borrador da acta da sesión anterior, correspondente á 

ordinaria do día 19 de febreiro de 2025.

Non se producen intervencións e, por maioría, a comisión adopta o seguinte acordo:

Aprobar a acta da sesión ordinaria da Comisión Informativa de Administración Provincial, 

Transparencia e Emerxencias do día 19 de febreiro de 2025, conforme co borrador 

elaborado pola Secretaría Xeral.

2º.- CREACIÓN E ADHESIÓN DA DEPUTACIÓN PROVINCIAL DE OURENSE A UNHA 
AGRUPACIÓN EUROPEA DE COOPERACIÓN TERRITORIAL (AECT) DENOMINADA 
"RAIA SECA Y GERÊS-XURÉS".-
Don Plácido Álvarez Dobaño, do Grupo Popular, expón o contido da proposta da 

Presidencia sobre este asunto.

Don Bernardo Varela López, do BNG, sinala que lles parece unha proposta interesante e 

que supoñerá vantaxes para os concellos da Raia e para a provincia en xeral polo que 

apoiarán a proposta.

Don Aurentino Alonso Araujo (do Grupo Socialista) indica que na ficha do expediente 

remitido non se pode acceder nin á proposta de convenio nin de estatutos polo que reservan 

voto para a sesión plenaria.

Don Plácido Álvarez Dobaño (do Grupo Popular), remata enumerando os concellos 

ourensáns e as cámaras portuguesas que integrarán esta asociación.

Non se producen máis intervencións e co voto favorable do Grupo Popular (6) e do BNG (2), 

e a abstención do Grupo Socialista (4) e de Democracia Ourensana (2), a comisión ditamina 

favorablemente a adopción, por parte do Pleno, do seguinte acordo:

1º. Aprobar inicialmente o Convenio de Cooperación Territorial Europea entre a Comunidade 

Intermunicipal de Alto Minho (Portugal), a Comunidade Intermunicipal de Cavado (Portugal), 

a Comunidade Intermunicipal de Alto Tâmega e Barroso (Portugal) e a Deputación 

Provincial de Ourense (Galicia/España), con vistas á constituir a Agrupación Europea de 

Cooperación Territorial de Raia Seca e Gerês-Xurés - AECT Raia Seca y Gerês-Xurés.

2º. Aprobar inicialmente a Proposta de Estatutos da Agrupación Europea de Cooperación 

Territorial - AECT Raia Seca y Gerês-Xurés - entre a Comunidade Intermunicipal de Alto 

Minho (Portugal), a Comunidade Intermunicipal de Cávado (Portugal), a Comunidad 

Intermunicipal de Alto Tâmega e Barroso (Portugal) e a Deputación Provincial de Ourense 

(España).



 
Documento asinado electrónicamente (Lei 39/2015, de 1 de outubro). A autenticidade deste documento pode ser comprobada 
mediante o CSV: 15706314660216773173 en https://sede.depourense.es

3º. Adoptar o compromiso de incluír no Orzamento provincial o crédito necesario para facer 

fronte ás obrigas derivadas do réxime de financiamento previsto no artigo 7 da proposta de 

Estatutos da Agrupación Europea de Cooperación Territorial - AECT Raia Seca y Gerês-

Xurés.

4º. Remitir certificación do presente acordo xunto coa xustificación de personalidade xurídica 

desta entidade local ao Ministerio de Política Territorial e Memoria Democrática, aos efectos 

da tramitación prevista no Real Decreto 23/2015, de 23 de xaneiro, polo que se adoptan as 

medidas necesarias para a aplicación efectiva do Regulamento (CE) n.º 1082/2006 do 

Parlamento Europeo e do Consejo, de 5 de xullo de 2006, sobre a Agrupación Europea de 

Cooperación Territorial (AECT), modificado polo Regulamento (UE) n.º 1302/2013 do 

Parlamento Europeo e do Consejo, de 17 de decembro de 2013.

3º.- DACIÓN DE CONTA DA APROBACIÓN DO DOCUMENTO ESTRATÉXICO “AXENDA 
URBANA OURENSE SUR”.-
O Presidente da conta do acordo adoptado pola Xunta de Goberno, na sesión do día 24 de 

febreiro de 2025, de aprobación do documento estratéxico “Axenda Urbana Ourense Sur”, 

que no punto cuarto dispón darlle conta deste acordo á comisión informativa competente na 

próxima reunión que teña lugar, todo iso en cumprimento da previsión do artigo 126.2 do 

Regulamento de organización, funcionamento e réxime xurídico das entidades locais.

As persoas integrantes da comisión informativa quedan informadas.

4º.- DACIÓN DE CONTA DA APROBACIÓN DO PLAN DE ACTUACIÓN INTEGRADO 
(P.A.I.) “OURENSE SUR” E SOLICITUDE DE AXUDA NO MARCO DA CONVOCATORIA 
PARA A ASIGNACIÓN DE SENDA FINANCEIRA FEDER A PLANS DE ACTUACIÓN 
INTEGRADOS DE ENTIDADES LOCAIS, NO MARCO DO DESENVOLVEMENTO 
URBANO SOSTIBLE, CON CARGO AO FONDO EUROPEO DE DESENVOLVEMENTO 
REXIONAL NO PERÍODO DE PROGRAMACIÓN 2021- 2027.-
O Presidente da conta do acordo adoptado pola Xunta de Goberno, na sesión do día 24 de 

febreiro de 2025, de aprobación do Plan de Actuación Integrado (P.A.I.) “OURENSE SUR” e 

solicitude de axuda no marco da convocatoria para a asignación de senda financeira FEDER 

a Plans de Actuación Integrados de entidades locais, no marco do desenvolvemento urbano 

sostible, con cargo ao Fondo Europeo de Desenvolvemento Rexional no período de 

programación 2021- 2027, que no punto cuarto dispón darlle conta deste acordo á comisión 

informativa competente na próxima reunión que teña lugar, todo iso en cumprimento da 

previsión do artigo 126.2 do Regulamento de organización, funcionamento e réxime xurídico 

das entidades locais.

As persoas integrantes da comisión informativa quedan informadas.

5º.- DACIÓN DE CONTA DA APROBACIÓN DO DOCUMENTO ESTRATÉXICO 
“DIAGNOSE E PLAN DE ACCIÓN DA AXENDA URBANA DO BARCO DE 
VALDEORRAS”.-
O Presidente da conta do acordo adoptado pola Xunta de Goberno, na sesión do día 24 de 

febreiro de 2025, de aprobación do Documento Estratéxico “Diagnose e Plan de acción da 

Axenda Urbana do Barco de Valdeorras”, que no punto cuarto dispón darlle conta deste 

acordo á comisión informativa competente na próxima reunión que teña lugar, todo iso en 

cumprimento da previsión do artigo 126.2 do Regulamento de organización, funcionamento 

e réxime xurídico das entidades locais.

As persoas integrantes da comisión informativa quedan informadas.

6º.- DACIÓN DE CONTA DA APROBACIÓN DO PLAN DE ACTUACIÓN INTEGRADO 
(P.A.I.) “VALDEORRAS POLOS CAMIÑOS DO SIL” E SOLICITUDE DE AXUDA NO 
MARCO DA CONVOCATORIA PARA A ASIGNACIÓN DE SENDA FINANCEIRA FEDER 
A PLANS DE ACTUACIÓN INTEGRADOS DE ENTIDADES LOCAIS, NO MARCO DO 
DESENVOLVEMENTO URBANO SOSTIBLE, CON CARGO AO FONDO EUROPEO DE 
DESENVOLVEMENTO REXIONAL NO PERÍODO DE PROGRAMACIÓN 2021-2027.-
O Presidente da conta do acordo adoptado pola Xunta de Goberno, na sesión do día 24 de 

febreiro de 2025, de aprobación do Plan de Actuación Integrado (P.A.I.) “VALDEORRAS 

POLOS CAMIÑOS DO SIL” e solicitude de axuda no marco da convocatoria para a 

asignación de senda financeira FEDER a Plans de Actuación Integrados de entidades 

locais, no marco do desenvolvemento urbano sostible, con cargo ao Fondo Europeo de 

Desenvolvemento Rexional no período de programación 2021-2027, que no punto cuarto 

dispón darlle conta deste acordo á comisión informativa competente na próxima reunión que 

teña lugar, todo iso en cumprimento da previsión do artigo 126.2 do Regulamento de 

organización, funcionamento e réxime xurídico das entidades locais.

As persoas integrantes da comisión informativa quedan informadas.

7º.- MOCIÓNS DE URXENCIA.- Logo da unánime declaración da urxencia, por non

figurar na orde do día, tratouse o seguinte asunto:

7ºA.- MODIFICACIÓN DA DATA DE REALIZACIÓN DAS COMISIÓNS INFORMATIVAS 
PERMANENTES PARA O MES DE ABRIL DE 2025.
Dona Patricia Torres Madureira, do Grupo Popular, expón o contido da proposta da 

Presidencia sobre este asunto.

Logo dun breve debate no seo da comisión, por acordo entre todos os grupos acórdase 

emendar a proposta da Presidencia, propoñendo como data de celebración das comisión 

informativas correspondentes ao mes de abril de 2025 para o día 21 dese mes, no horario 

previsto.

Non se producen máis intervencións e sométese a votación a proposta da Presidencia 

emendada nos termos indicados e, por unanimidade, a comisión ditamina favorablemente a 

adopción, por parte do Pleno, do seguinte acordo:

Modificar a data de realización das comisións informativas correspondentes ao mes de abril 

de 2025, que terán lugar todas o día 21, luns, a partir das 16.30 horas, e coa seguinte orde:

Administración Provincial, Transparencia e Emerxencias

Especial de Contas, Facenda e Recursos Humanos 

Cooperación, Infraestruturas e Medio Rural 

Políticas Sociais

Turismo, Termalismo e Medio Ambiente

Cultura, Educación, Deportes e Mocidade.

8º.- ROGOS E PREGUNTAS.- 
Nesta quenda prodúcense as seguintes intervencións:

Don Bernardo Varela López, do BNG, reflexiona sobre a recente emisión do Programa de 

radio “Es la mañana de Federico”, da emisora “Esradio”, que se emitiu desde o Teatro 

Principal propiedade desta Deputación, e que ademais contou cun contrato de patrocinio da 

Deputación por un importe aproximado de 18.000,00 €. Indica que neste programa non se 

respectou en ningún momento o topónimo oficial da nosa provincia e que se realizou unha 

entrevista ao Presidente da Deputación que cualifica cando menos de estraña. Sobre esta 

cuestión realiza o rogo de que no sucesivo se valore a conveniencia de investir cartos 

públicos nun evento con estas características.

Don Álvaro Vila Araujo, do Grupo Socialista, en referencia ao uso do topónimo da 

provincia, pide que se revise a versión en castelán da nova web provincial, xa que en moitos 

apartados emprégase mal o topónimo.

A Presidencia contesta que o obxectivo do contrato de patrocinio era darlle visibilidade e 

promoción á nosa provincia nun espazo que, nos guste ou non, ten moita audiencia. 

Entende que o importe é asumible para esta Administración. Engade por último que das 

experiencias se aprende, pero que o obxectivo non era máis que darlle proxección nacional 

á nosa provincia, sen prexuízo do uso incorrecto que é certo que se fixo do topónimo da 

nosa provincia.

Respecto á pregunta do PSOE sinala que a tradución ao castelán fíxose cunha ferramenta 

de IA que non recoñece o topónimo pero que na maioría dos casos está corrixido e nas que 

non o está se fará de forma urxente.

E, ás 17.05 horas, dáse por finalizada a reunión, redactándose a presente acta que se 

asinará electronicamente. Dou fe.

